PRAH  BILA  NANI

PAT LUA KAYA TANKA BA No. 11

“ Indian Tuktan nani raitka ba bukan kaya tanka ba ”

Ta bila nani:  

UNICEF uplica nani ai dara walikira lukisa sin aitani sa indian tuktan nani raitka ba dukiara kau sin kan suni kaya dukiera ban asla taki aisikaiki lukisa yamni kabia naha tuktan nani dukiera kau paran poli aisi kaya.  Baha ba mihta ai ulban ka bisi poli sakan ba “ Indian Tuktan ka nani raitka dukiera ulbi sa ”.

Pat lua storka nani ba, bak asla sakan dakni ka buwi ulbisa kulkan ka bara kasak storka na ni ba tuktan rait ka ba dukiera bara wahma tyra sin dukiera naha ulban ka nani won raitka dukiera kanra aisi poli sa. Param laka wina witin nani trabil kumi mapara karna poli ulbi sa, baha sika upla nani bara neshan nani asla takan ka nanira paran aisisa witin nani  ba la nani daukan kabia nahki work nani daukan kabia pawam ka dukiera.  Naha pat lua storka nani na pot ani tasbayara UNICEF ai work ka dauki nani mapara help tara sa la nani mapara.

Pat lua No. 11 storka ba Indian tuktan nani raitka dukiera aisiba, UNICEF witin mani nani ailal ai worka dauki aula tilara indian tuktan nani raitka kan sunan kabia. Ulbanka ba witin smalkanka yamni nani daukra kum woinkisa la yanni nani sin UNICEF tuktan nani dukiera work dauki ya ba. Naha ulban ka UNICEF wirika tara briba param sakisa indian tuktan nani pawanka an ai raitka dukiera, witin kasak ai dara walisa, indian tuktan ka raitka ba bukan kabia bara sin indian uplika nani sut dukiara bara sin ai almuk ka nani iwanka natka kat.

Naha ulban ka (Pat Luastorka ba) Nahki Ulbi Sakisa.

Naha ulban ka sika daukra kum asla poli taki ai warka dauki ulbi saki sa, ta polira sinskira tara uplica nani tasba aiska wina bak sakan ai worka daukaia – baha tilara indian ta uplika nani kum kum asla taki kira ai worka ba daukan, bara agencia nani sin, florencia tawankara.  Yu yumpa tilara witin nani naku ulban kata, ai paskan ka bara ai storka ba.  Na ha uplica ta baikan ka daukan stori nani tanka plikaia bara sin laki kaikaia.  Bankaya asla takan ka (Foro Permanente wiba).  Ba bara Naciones Unidas apiska ba upla rait ka ba dukiara bara OIT bara UNICEF apiska yawan America Latina nani tilara ba.

Indian Tuktan nani tasba aiskara lukan bara sin witin nanira kan ai kupia krauki kai dukiera. Naha ulbanka na aitani kulkan sa indian tuktan nani helpka yabia dukiera sin.

Pat lua storka ulbanka ba nashan ailal bilara ulbi sakan kabia, bara indian bila kum kumra sin. Naha ulbanka ka na wol trata prakras, sakuna ta krikisa UNICEF bui indian tuktan nani raitka ba kan sunia tasba aiskara.

AI KAINARA KAIKAIA:

Naha ulban ka ba indian uplika nani karnika ba param kaikisa.  Baha ba baku kabia ani peyuara Indian uplika nani bara tukti ka nani sin prilaka iwi ai pawanka bri sa bara tawan almuka nani bara ta uplika an AISA yapti nani sin sip poli sa tuktan nanira marikaia witin nani help natka sat nani brisa  witin use munan kaia dukiera:  Ai spirit iwan ka natka ba, ai iwan ka natka ba bara ai sinska laka, an nahki witin yapti tasbara kulkanka bri yaba, bara tawan sirpi iwanka natka bri ba.

Ulban ka na indian nani tasba aiska lukanka natka bri ba kasak yamni sin kulki sa aitani kulki ta baikisa iwan ka natka sat wala nani wol praki wark dauki bri impakaia. Ban sin karna poli kulkisa upla raitka ba indian iwanka kat aitani an tara kulkan kabia. Indian tuktan nani raitka ba dukiera kan bukan kabia bara sin aisi smalkan kabia.

Naha ulbanka na indian tuktan nani trabil ka dukiera aisisa kontri umpira nani tilara bara lahla kira nani tilara sin.  Taba aiska indian tuktan nani ba kan umpira polisa bara upla nani tilara latara saki swinsa, bara stadi ai raitka ba yaras sa, sika mapara, skul mapara, kan sunan bara tila dimi la nani dauki bara ai bila mankras ai rayaka ba kulkan ka dukiera.  Ulbanka na kan poli laki kaiki sa indian tuktan nani trabilka ba bara ai raitka nani kulkras ba tanka, bara diera nani witin nani pawan ka dukiera dauki sa baha raitka nani kan sunaya, kan daukan kaya bara damnika ba sin bri kaya. Witin nani tila dimi ai raitka tawan aisi bara yamni polisa, kan baku nika sipsa upla bahki kulkan mapara aiklaban kabia.  Baku sin ai dara  walisa indian nani tasba aiskara  lukan ka ba tasba yapti mapara, kan witin ka wina ai wina tara helpa, sinslaka bara daim mapara sin bara ai pawanka pri laka sin taiban ka laka sut lua bara tawan lupia kum baku ai yamni ka aitani bribia.  Naha dukia nani sut ba ai iwanka bara ai spiritka iwan an tasba dukia nani sut ba wol.

PASKANKA AI ULBANKA SIN.

Ulbanka na naku baiki sakansa.

1. Ta bila nani: Indian tuktan raitka ba dukiara karna poli kan suni kira prahni danki ulbansa.

2. Indian Tuktan Nani Raitka ba Tanka Param Brikaia: ONU wiba ( Nashan nani asla takan ka ba), ai daukan ka sutra indian tuktan nani raitka ba ban kan tara kulkan sa. Kan manisra indian tuktan raitka dukiera kupia kumi laka daukan ba OIT laka (169 ba) indian uplika nani dukiera.  Bara upla yakan yakan an asla takan ai raitka dukiera ba siu kasak kulkisa indian uplika nani dukiera.

3. Indian Nani Tasba Asikara Bara Ba: Map kum sakan sa tasba aiskara indian nani nahki baiki sakan ba.  Indian tuktan nani nahki prais bara ba param apia dukiera karna poli: Ulbisa, Wapni Ka daukan kabia.

4. Indian Tuktan Nani Raitka Trabilra Sa Pyuara: Tasba aiska wina sampla nani bri aula indian tuktan raitka kulkras pyuara. Kan sunisa: ai raya ka aiska ba dukiera ai pawamka dukiera; aisubi takan laka wahka tayara ai nina ulban kaya tanka bara kuntri lupia kum kulkan bri kaya ba. Sika helka ba  bri kaya, skul sinska laka sin bara rau sauhkan mapara sin kan sunaya, baku sin war nani wina sin kan sunankabia.

5. Indian Tuktan Ai Rait Ka Kulkan Kaia : Upla raitka ba sip baikan ka sirpi ra daukras sakuna, ulban ka na diera wolwol ra luki sa indian tuktan nani raitka ba dukiera : Plun aitani, bara sika helpka yamni, skul sinka bila walra yaban kabia, ai wina tara mapara sin ta baikia, kasaka laka aitani yabaya wahma tyara nani dukiera bara indian tuktan nani sin kuntri pawanka dukiera ai bila manki aisikia. Naha na ban mariki kabia pot plis wala nanira takan ba maprikara.

6. Kontri Bilara Bara Lata Tanira Work Daukaia Indian Tuktan nani Dukiera: Kontri bilara diara yumpa daukan kabia: gabarmint helpka, la yamni nani, bara indian nani bui politik ra dimi wark daukaya sa.  Lata tani ai warka daukan indian uplika nani wol, bila pra ra wonkan sa.

7.
Tnata Prakaya Bila Nani: Bila kum kum ra tnata prakisa ulban ka bilara diara nani kau tara kulkan ba. Upla iwanka raitka ba pana pana ai iwanka kulkan ka natkara brin kaia sa, bara indian nani tasba aiskara ai lukanka bri ba kat sin, an tawan bani iwan ka natkara. Bila walara kau yamni ba sika upla nani ai pawanka dukiera daukan kabia, bara tawan uplika sut ba ai karnika bribia an ai bila aisi ba bara ai iwanka natka ba sin kulkan kabia, bara indian ta uplika nani sin kulkanka yaban kabia, kan witin nani indian tuktan nani raitka dukiera ai ta baikisa.

DIERA KULKI AITANI KULKAN BA:

Naha ulban ka diera wolwol aitani kulki sa, indian tuktan nani raitka ba dukiera. Naha dukia nani ba plamaika polisa indian tuktan nani pawankaia dukiera silp ai tawanka bilara bara kontri aiskara sin baha ba mihta ulban ka kainara dukiera naku  ulbisa.

· Kasak skul pain indian tuktan mairin bara waitna sin dukiera yaban kabia.

· Kasak yamni  kat yaban kaya sa plun bara sika helpka ba.

· Witin ka nani ai rayaka aiska kan sunan kabia; bara sin

· Witin nani sin yarka la danki nani pyuara yarka tila dimi ai lukan ka nani kahbi kabia

AITANI SKUL SINSKA LAKA YABAN KABIA:

· Diera tara wol bara sa pura luan kia indian tuktan nanira skul sinska pain yaban kaya: Kumiba smalkia dukia nani aitani apu; baku sin smalki uplika nani, skul watla, iwam ka natka kulkras, aisa yapti nani brinka kat daukras, baha ba mita smalkan ka nani ba saura sa.
· Kau  kanra ba, bukan kabia bila wolra, bara iwanka natka sat, satra tuktan nanira lukikira bara sin tawan uplika ka nani lukan ka yamni pain poli bri sa ai pawan ka dukiera pura prakaya.
· Bila wolra samalki ba tuktan mairin bara waitnara yabal pain yabisa ai bila kat ai pawan ka dukiera lukaia, bara sin sip kabia baha ninkara ispail bila ba sin kaikaia. Baku mika sipsa kontri  lupia kum tankira kabia. Naku natkara dauki bara, indian tuktan ba kau ailal skul dimi tnata alkisa.
· Skul ta krikaia natka satka apu ba mita indian tuktan nani mapara karna sa witin pain ta wina ai sinska ba pawan kaia. Baha ba mita yaban kaya sa.
· Tawan bui skul warka ba aitani kulkan ka yabaya sa. Naha dukiera yarka almuk nani sin tilara kaia sa. Naha bui sin smalki upli ka ra ta baikisa.
· Skul natka kum ba tawan kumira apiasa sakuna ban yabalra impaki smalki sa. Naha sat skulka ba indian tuktan nani tawan kumira iwras ba mapara help kabia sakuna skul tawanra ba lika tawanra iwi tukti ka mapara aitani sa. Naha skul ka nani natka wala sa.
· La yamni bara pyuara, indian tuktan nani skul sinska alkaia sipsa, baku sin gabament helpka brisa bara daim sin brisa bara. Indian tuktan nani skul sinska pain brin kaia dukiera kan sunibara yamni kaikan kabia baha worka ba raya dauki sa bara.
SIKA HELPKA, BARA PLUN PAIN HEPLKA SIN:

· Sika helpa pain Indian tuktan ai almuk ka nani wol dukiera brin kaia sa kaka wol pain iwi aisi  kaikaia sa sika sinska raya nani wih Indian almuka pyua saika ya ba wol kira. Yamni kabia tanka pliki laki kaikbia Indian uplika nani kumi bani ai warka ba sika warka mapara, mairin, bara waitna, mairin sin baku kwihra pyuara, luhpa baikan ra bara nahki tuktan main kaiki paki sa.
· Indian uplika nani kan sinska laka yabaya ai daukan kat tuktan baiki sakaya, sika uplika ra sin, kulkan yabaya sika warka daukisa baku. Kan naku lika pana kulkras laka ba pura lubia.
· Plun pain karnika indian tuktan nanira yaban kaia sa indian nani pata ba ailal manki  saki bak kantri kum kum gabament ka nani pat redi sa baha sat plun kyama nani ba kan sumi bri kaia.
· Sika helpka alkaia ba won iwam ka ra baman kaikia apia sa, sakuna sika helpka watla ba hospital nani sin dia prais paramsa Indian upla nani dukiera. Yabal wihka ba trabil kumsa sakuna sipsa pura luwaya.
INDIAN TUKTAN NANI WINA TARA KAN SUNA YABA KASAK KULKAN KAIA SA:

· Indian tuktan kum mapara rau sauhkan ka apu kaia sa kaka, ai watla bilara blistu karnika bara kaia sa, ba ai pani ka tilara bara tawanra sin. Ani indian tawanka rau sauhkan bara bahki kulkan, an nina bliki saura muni ba wina pri bara tuktan ba ai karnika aiska brisa pawaia dukiera.

· Upla nina mankan ba sika indian tuktan nani pas ai raitka sa (Baha sika registro makiba) baha ba witin aisubi takan bara ai nina ba mankan kabia.  Ban sa kaka indian ta uplika nani ba work tara kum brisa kan witin nani bui tawanra param saki yabaya sa ai nina ba registro wauhka tayara ulban kaia.

· Tawan paskan ai iwan ka natka ba saura takbia kaka, tuktan nani helpka tara poly nit kabia. Tawan tara ra iwi nani ba sika trabil uba brisa, bara sin tasba  trabilka nani uba wol prawisa, baha ba mita help uba nitka kabia.

· Tuktan nani workra dinki ya ba sat wol sa; kumi ba work sirpi nani aitani kulkan tasba aiskara dauki ba. Wala ba taibi muni rau sauhki ba work. Indian uplika nani ba daukaya kan baku lika tuktan ba aitani ai dara walisa witian nani ba upla sa, bara sin ai raitka ba kulkan kabia, skul pain briaia, pulaya pliska bara rest briaya pliska sin.

· Indian tuktan marin nanira saura daukan kaia apia kaka tawan uplika nanira redi sakan kabia. Naha dukiera upla kau kutban ka laka kum daukan kabia bara ta uplika nani redi daukan kabia, tuktan nani wahma tiara nani sin nahki pana pana kan suni kabia.

· Indian tuktan nani la ba wol trabilra dimi bara kontri nani asla taki la nani daukan ba kulkan kabia baha nani CDN ra kulkan kabia. Naha na tuktan nani dukiera ai raitka nani sut ba kira, ai bila nani aisi ba kulkan kabia wihta nani ba buwi.

· La dauki nani ba buwi Indian nani iwan ka natka ba sin kulkan kabia.  Kontri ta uplika nani bui, bara tasba bila klauna ta uplika nani bui sin yabal plikaia sa tuktan nani raitka dukiera la ba pain daukan kabia indian tuktan nani dukiera.

INDIAN TUKTAN NANI LA NANI DAUKI BARA TILARA DIMI AISAYA BA KAN SUNAN KABIA:

· Indian tuktan ka nani kanra redi daukan witin nani ba upla bui kulkras laka an ai raitka ba bri kaia bara la nani tilara iwi aisi kaia bara sin upla sut kulkan ka bri kaia.
· Kontri bara tawan bila storka nani sin indian tuktan nanira ai yapti bila kat yaban kaia sa, ai almuk ka nani bak sin stori nani ba yabi kabia.  Baha stori nani ai dukiera tara kulkan kabia naha nani sa: Ai nina registro wauhkatayara ulbaia, mairin kwihra kan bebi baikras bara baikan ninkara tukan taibi work karna taki ba mapara, bara VIH/SIDA sikniska mapara sin.
· Daukanka nani almuka pyua wina indian tuktan ka ta baikaia dukiera; upla raitka smalkan ka nani, witin nani sin baha ra dimaya bara wahma tyara nani sin tuktan raitka dukiera smalkan kabia.
· Indian tuktan nani ba sin aitani brisa stori nani ba tanka briaia. Baha ba mita ai pleskaba yaban kaya sa takan nanira.
· Radio bara stori tara lakiba wanhkataya nani sin ai work pain poli daukan kabia kan witin stori nani ba laki kabia.
· India tuktan bara wahma tyara nani ai warka daukan kabia stori nani sa pliki wahbi saki yabi kaya tawan iwanka natka kat an kulkan ka wolkira, kan radio, T.V. bara ulbanka nani sin uba ai warka pain daukras indian upla nani ai tanka briaia ban iwan ka tanka tara nani ba, bara baku mika kulkan pana rau sauhkan laka ba pura luaia bara taibanka lua sin.

